
GOUVÈNÈ HOCHUL ANONSE PWOJÈ KI POTE TRANSFÒMASYON POU NORTH 
TONAWANDA NAN KAD INISYATIV REVITALIZASYON ANBA LAVIL 10 MILYON 

DOLA A  
  

14 pwojè revitalizasyon anba lavil amelyore aksè bò dlo ak espas piblik, peyizaj 
lari ki fasilite pyeton ak koneksyon, atizay ak kilti ak biznis ak opòtinite lojman  

  
Detay sou Pwojè yo Disponib isit la  

  
  

Jodi a, Gouvènè Kathy Hochul te anonse 14 pwojè ki pote transfòmasyon nan Vil North 
Tonawanda nan kad Prim pou Inisyativ Revitalizasyon Anba Lavil (Downtown 
Revitalization Initiative, DRI) 10 milyon dola a. Prim yo ap eksplwate resous istorik, 
kiltirèl ak natirèl rich kominote a.  
  
"De san an de sa, konstriksyon Kanal Erie a mete New York sou kat la kòm Empire 
State, epi jodi a, nou rann omaj a istwo rich sa lè nou envesti nan North Tonawanda, 
Pòt Kanal Erie a" Gouvènè Hochul te deklare. "Atravè envestisman ki estratejik pou 
konekte vwa navigab yo, amelyore koridò komèsyal prensipal la, epi ogmante opòtinite 
atistik ak kiltirèl, North Tonawanda ap atire vizitè lokal ak vizitè toupatou nan eta a pou 
deseni k ap vini yo."  
  
Vil North Tonawanda chita nan konfliyan Rivyè Niagara ak Kanal Erie, ki ofri rezidan ak 
vizitè yo menm opòtinite pou pwofite de vwa navigab yo, bote peyizaj natirèl ak miltitid 
enstalasyon kiltirèl ak rekreyatif nan kot vil la ke yo ofri nan "Pòt Kanal Erie" sa.  
  
Revitalizasyon Vil la konsantre sou aplikasyon yon seri pwojè ki ranfòse Webster Street, 
koridò komèsyal prensipal vil la, pandan l ap ogmante devlopman nan Tonawanda 
Island ak Oliver Street.  
  
Prim yo ap kreye yon santiman apatenans inik, amelyore potansyèl pyeton ak atraktivite 
zòn DRI a, ranfòse enstalasyon kiltirèl yo epi atire plis vizitè, prezève epi revitalize 
bilding istorik yo, sipòte konstriksyyon nouvo bilding ki abouti sou plis lojman ak 
opòtinite biznis, epi bay aksè siplemantè pou rezidan ak vizitè yo.  
  
Envestisman yo fè pati efò Gouvènè a pou revitalize ekonomi an epi kreye plis opòtinite 
nan Lwès New York. Se Depatman Eta ki dirije DRI ki bay asistans teknik pandan chak 

kominote k ap patisipe yo ap devlope yon Plan Envestisman Estratejik ki idantifye pwojè 
espesifik ak yon vizyon inik pou revitalizasyon zòn anba lavil la.   
  
Pwojè presi k ap finanse atravè DRI yo sipòte plizyè objektif ak estrateji ki genyen nan 
Plan Envestisman Estratejik kominote a, tankou—Amelyorasyon aksè nan bò dlo ak 
espas piblik yo; Amelyorasyon peyizaj ri pou faisilite pyeton ak Koneksyon. Devlope 
opòtinite atistik ak kilti; epi Devlope opòtinite pou biznis ak lojman. Envestisman 9.7 
milyon dola Eta a nan pwojè sa yo atravè DRI a ap ogmante envestisman piblik ak prive 
siplemantè yo pandan pwosesis revitalizasyon an ap kontinye epi pran anplè.  
  
Pwojè presi yo ki pral finanse atravè DRI gen ladan:  

  
Amelyore aksè bò dlo ak espas piblik yo  
  
Kreye yon pwomnad piblik bò rivyè nan 624 River Road - Prim DRI: 156,000 dola  
Konstui yon pasrèl 300 pye sou Rivyè Niagara a pou aksè piblik nan bò dlo a ak 
koneksyon nan santye bisiklèt ki egziste sou River Road la.  
  
Renove 78 Bridge Street - Prim DRI: 750,000 dola  
Devlope aksè piblik nan bò dlo Tonawanda Island lan.  
  
Mizanplas amelyorasyon kote yo - Prim DRI: 1,000,000 dola  
Amelyore peyizaj, enfrastrikti ak enstalasyon nan Pak Charles R. Fleischmann; 
amelyore epi modènize peyizaj Webster ak Main Street; enstale estasyon rechaj pou 
machin elektrik epi ranfòse lo paking Manhattan Street.  
   
Amelyore Peyizaj Ri ki Fasilite Pyeton ak Koneksyon  
  
Amelyore Peyizaj Ri ki Fasilite Pyeton ak Koneksyon nan Oliver Street - Prim DRI: 
1,500,000 dola  
Mizanplas ranfòsman twotwa ak pasaj pyeton, ranp, enstalasyon espas vè, ekleraj ki 
ogmante nan nivo pyeton ak lòt enstalasyon pou amelyore kapasite pou mache ak 
aparans Oliver Street.  
  
Devlope Opòtinite Atistik ak Kiltirèl  
  
Modènize epi Elaji Teyat Riviera - Prim DRI: 1,200,000 dola   
Modènize epi elaji Teyat Riviera ki site nan Rejis Nasyonal la, yon lank nan anba lavil la 
depi 1926. Elajisman 6,000+ pye kare sa ap genyen ladan l nouvou twalèt ADA, zòn 
konsesyon, biwo postal, ak zòn machandiz pou atis yo.  
  
Amelyore Mize Railroad nan Fwontyè Niagara a. - PRIM DRI 470,000  
Ranfòse epi amelyore eksperyans pyeton ak vizitè nan mize a.  
  
Restorasyon Sal Mizik Allan Herschell Company Complex la - Prim DRI: 210,000 
dola  



Restore yon pòsyon nan Allan Herschell Company Complex ki te efondre an 1995. 
Restorasyon an ap genyen ladan l yon nouvo sal mizik ki konekte ak rès konplèks la.  
  
Ogmante Opòtinite Lojman ak Biznis  
  
Devlopman yon Bilding pou Itilizasyon Miks nan 122 Webster Street - Prim DRI: 
1,360,000 dola  
Devlope yon konplèks rezidansyèl/komèsyal de etaj pou itilizasyon miks ki gen apatman 
ak vitrin komèsyal nan premye etaj la.   
  
Renove 27 Main Street - Prim DRI: 1,000,000 dola  
Konvèti yon ansyen magazen mèb vid an yon kwizin preparasyon komèsyal, yon 
magazen/restoran krèm glase sezonye, ak plizyè espas komès detay.  
  
Etabli Pwogram Sibvansyon pou Amelyorasyon Pwopriyete Komèsyal la - Prim 
DRI: 630,000 dola  
Kreye yon pwogram sibvansyon pou abòde pwojè a ti echèl ak bilding ki pa itilize nan 
kapasite yo nan domèn DRI a.  
  
Rekonstui 211 Main Street kòm yon Enkibatè Sèvis Pwofesyonèl - Prim DRI: 
549,000 dola  
Remedye yon sit endistriyèl epi konstui yon imèb pou biwo k ap yon enkibatè pou 
peyizaj, enjenyeri, ak biznis ki lye ak konstriksyon k ap chèche yon anviwònman travay 
kolaboratif.  
  
Konstui yon Nouvo Konplèks Apatman nan 10 Goundry Street - Prim DRI: 525,000 
dola  
Demoli yon estrikti ki egziste epi ranplase li pa yon konplèks apatman rezidansyèl.   
  
Reyabilite 230 Oliver Street - Prim DRI: 250,000 dola  
Konvèti yon imèb istorik an yon pwopriyete pou itilizasyon miks ak inite komèsyal ak 
rezidansyèl.  
  
Modènize 235/239 Oliver Street - Prim DRI: 100,000 dola  
Modènize inite apatman pou revni ki fèb.  
  
Sekretè Deta New York la, Robert J. Rodriguez, te deklare, "Vil North Tonawanda 
gen kèk nan resous natirèl ak bilding istorik ki pi bèl nan Eta a la nan lakou li, epi 
envestisman ki sible ki fèt atravè Inisyativ Revitalizasyon Anba Lavil la (Downtown 
Revitalization Initiative, DRI) ap amelyore espas enkwayab sa yo pi plis. Pwojè sa yo ap 
ranfòse aksè nan Rivyè Niagara ak bò dlo sou Tonawanda Island, modènize epi restore 
teyat istorik ak etablisman mizikal epi ogmante lojman ak opòtinite biznis, tout sa 
pandan l ap konekte katye a pi plis atravè amelyorasyon nan enstalasyon ki amelyore 
kapasite pou mache epi ankouraje rezidan ak vwayajè yo eksplore tout sa anba lavil 
North Tonawanda genyen pou ofri. Mwen pa ka tann pou mwen wè siksè pwojè sa yo 
ak kijan y ap transfòme kominote a an yon sant aktivite vivan".  



  
Prezidan, Direktè Egzekitif Jeneral ak Komisè Empire State Development lan, 
Hope Knight, te deklare, "Envestisman sible Inisyativ Revitalizasyon Anba Lavil sa yo 
ap ranfòse koridò komèsyal pou itilizasyon miks North Tonawanda a epi ankouraje 
kwasans ki depase sant vil Lumber City. DRI a asosye ak sipò eta a ak plan kominotè 
yo ap bati yon avni ki dinamis nan listwa rich North Tonawanda pou rezidan ak vizitè yo 
menm jan, atravè aksè ki amelyore nan bò dlo ak espas piblik yo, peyizaj ri ki amelyore, 
atraksyon atistik ak kiltirèl ki devlope, ak opòtinite lojman ak biznis ki ogmante."  
  
Komisè Biwo Renouvèlman Kay ak Kominote (Homes and Community Renewal) 
Eta New York la, RuthAnne Visnauskas, te deklare, "Moun North Tonawanda te 
kreye yon vizyon etandu epi reyalis pou avni yo antanke Pòt Kanal Erie a. Prim 10 
milyon dola pou Revitalizasyon Anba Lavil sa ap benefisye chak sektè ekonomik ak 
kominote nan vil istorik sa ak envestisman ki sible nan amelyorasyon ak aksè nan bò 
dlo, nouvo lojman, renovasyon imèb istorik, ak lòt amelyorasyon anba lavil. Rezilta nè a 
ap yon vil ki pi ospitalye, vivab, dirab epi abòdab ki mete aksan sou istwa li antanke yon 
kapital endistri bwa epi anbrase yon avni ki rich epi pasyonan."  
  
Senatè Eta a Rob Ortt te deklare, "Lè nou envesti nan zòn anba lavil nan ti vil, komin, 
ak vilaj nan eta nou an, n ap pote nouvo lavi nan kominote ak katye ki gen bezwen yon 
revitalizasyon ekonomik. Vil North Tonawanda te fè yon bon travay pou transfòme anba 
lavil li a depi mwen te premye sèvi kòm Majistra an 2010, epi 10 milyon dola sa ap ede 
ranfòse domèn komèsyal yon vil k ap ale nan bon direksyon an. Mwen pa ka tann pou 
m wè enpak pozitik k ap soti nan envestisman ki byenvini sa".  
  
Manm Asanble William Conrad, te deklare, "Renesans anba lavil North Tonawanda 
reprezante espri kolaborasyon ak vizyon kolektif anpil kominote ak patnè gouvènman 
yo. Finansman DRI sa ap bay yon koutpous ekstraòdinè a efò yo, k ap amelyore 
kapasite pou mache ak dinamis koridò Webster ak Oliver Street, kidonk konekte epi fè 
pwomosyon distri komèsyal agreyab NT a ak moniman istorik kiltirèl inik li yo. Mwen 
remèsye rezo sipòtè lwayal vil la pou angajman regilye yo a kominote yo, epi jodi a 
mwen ofri remèsiman espesyal mwen bay Gouvènè Hochul ak Depatman Deta a dèske 
yo rekonpanse bon jan pwogrè - epi yo rekonèt gwo potansyèl - North Tonawanda."  
  
Manm Asanble Angelo J. Morinello te deklare, "Prim Inisyativ revitalizasyon anba 
lavil la te pwouve yon inisyativ ki pote transfòmasyon nan tout vil ki te resevwa yo. 
Mwen ekstrèman kontan epi rekonesan anvè Gouvènè Hochul dèske li chwazi North 
Tonawanda pou faz sa nan prim yo."  
  
Majistra Austin Tylec, te deklare, "Nou rekonesan pou fè pati Inisyativ Gouvènè 
Hochul la pou revitalize kominote nan tout Eta NY lè nou amelyore espas piblik, fè 
pwomosyon mach, devlope aksè nan bò dlo, epi ogmante opòtinite komèsyal ak 
rezidansyèl. 14 pwojè sa yo ap ogmante efò nou pou amelyore, revitalize, epi fasilite 
kwasans nan tout Anba Lavil nou an, Koridò Oliver Street, ak Bò dlo pou biznis, rezidan, 
ak vizitè vil nou an. Mèsi Gouvènè Hochul, Konsèy Devlopman Ekonomik Rejyonal 
Lwès New York (Western New York Regional Economic Development Council), 



Depatman Deta a (Department of State), Komite Òganizasyon DRI nou an, ak Direktè 
Devlopman Kominotè North Tonawandas a, Laura Wilson dèske nou ede Vil nou an 
kontinye nan elan li."  
  
Inisyativ Revitalizasyon Anba Lavil  
DRI Eta New York, yon poto mitan pwogram devlopman ekonomik, transfòme katye 
anba lavil yo pou tounen sant aktivite dinamik ki ofri yon kalite lavi elve ak atire 
reyamenajman, biznis, kreyasyon travay ak divèsite ekonomik ak lojman. DRI, ke 
Depatman Eta a avèk asistans Empire State Development, Biwo Renouvèlman Kay ak 
Kominote ak NYSERDA dirije, reprezante yon estrateji san parèy ak inovatè "planifye-
answit-aji" ki mete ansanm planifikasyon estratejik avèk egzekisyon imedyat ak mennen 
nan anba lavil konpak, adapte pou mache ki se engredyan kle nan ede Eta New York 
rebati ekonomi li apre enpak pandemi COVID-19 la, epitou nan reyalize objektif odasye 
Eta a nan zafè klima gras a pwomosyon itilizasyon transpò piblik ak rediksyon 
depandans sou machin prive. Plis enfòmasyon sou DRI a disponib isit la.  

  
###  

  

 
Lòt nouvèl disponib sou sit www.governor.ny.gov 

